
 

 

 

 

 

 

 

 

NOTIS PERLINDUNGAN DATA PERIBADI 

(PDPA NOTICE) 

OUM BIZ PITCH CHALLENGE 1.0 

Disediakan selaras Akta Perlindungan Data Peribadi 2010 (Akta 709) 

1. PENGENALAN 

1.1 Notis Perlindungan Data Peribadi ini ("Notis") disediakan oleh Fakulti Perniagaan dan Pengurusan (FBM), 

Open University Malaysia (dimiliki oleh UNITEM Sdn Bhd) ("OUM", "kami", atau "Pihak Penganjur") 

selaras keperluan Akta Perlindungan Data Peribadi 2010 (Akta 709) Malaysia, berhubung pengumpulan dan 

pemprosesan data peribadi peserta, ahli pasukan, dan pihak berkaitan yang terlibat dalam OUM Biz Pitch 

Challenge 1.0 ("Program"). 

1.2 Dengan mendaftar, menyertai, atau memberikan maklumat peribadi kepada Pihak Penganjur berhubung 

Program ini, anda dianggap telah membaca, memahami, dan bersetuju dengan terma Notis ini. 

1.3 Notis ini terpakai kepada semua peserta, ahli pasukan, panel juri, fasilitator, dan mana-mana individu yang 

memberikan data peribadi kepada Pihak Penganjur berhubung Program ini. 

 

2. KELAS DATA PERIBADI YANG DIKUMPUL 

Bergantung kepada peranan anda dalam Program, kami mungkin mengumpul kategori data peribadi berikut: 

Kategori Data Contoh 

Data Pengenalan 
Nama penuh, nombor Kad Pengenalan (IC), tarikh lahir (untuk pengesahan 

kelayakan umur 18–35 tahun) 

Data Hubungan Nombor telefon, alamat e-mel, alamat surat-menyurat 

Data Institusi/Organisasi Nama institusi pengajian/organisasi, status pelajar 

Data Kewangan Terhad 
Nombor akaun bank (untuk tujuan penyaluran hadiah tunai kepada pemenang 

sahaja) 

Data Perniagaan/Idea 
Maklumat idea perniagaan, pitch deck, unjuran kewangan, video pitching, 

Bahan Pembentangan 

Data Audio-Visual 
Gambar, rakaman video/audio sepanjang Bootcamp dan Majlis Akhir 

(termasuk siaran langsung Grand Final) 

 

3. TUJUAN PEMPROSESAN DATA 

Data peribadi anda dikumpul dan diproses untuk tujuan-tujuan berikut: 

• Memproses pendaftaran dan mengesahkan kelayakan penyertaan (umur, status pelajar/belia) 

• Mengurus komunikasi berkaitan Program (pengesahan pendaftaran, jadual, notifikasi keputusan) 

• Memproses pembayaran yuran penyertaan dan penyaluran hadiah/geran kepada pemenang 

• Menilai penyertaan (video pitching, pembentangan langsung) oleh Panel Juri/Akademik 

• Menghasilkan bahan promosi, liputan media, dan dokumentasi rasmi Program (termasuk siaran langsung 

Grand Final) 

• Pelaporan impak program kepada Pengurusan Tertinggi OUM dan rakan strategik (Agrobank, PUNB, SME 

Corp) — data akan dikumpul secara agregat/tanpa nama (anonymised) untuk tujuan ini melainkan 

persetujuan khusus diperoleh 

 

4. SUMBER DATA 

4.1 Data peribadi anda dikumpul secara terus daripada anda melalui borang pendaftaran dalam talian, borang 

penghantaran video pitching, dan borang/dokumen lain yang anda serahkan sepanjang Program. 

4.2 Data audio-visual (gambar/video) turut dikumpul semasa Bootcamp dan Majlis Akhir oleh Centre for Digital 

Media (CDM) OUM. 

 

5. PENDEDAHAN KEPADA PIHAK KETIGA 

Data peribadi anda mungkin dikongsi dengan pihak-pihak berikut, terhad kepada keperluan Program: 

Pihak Tujuan Perkongsian 

Panel Juri & Fasilitator Menilai penyertaan dan menyampaikan modul Bootcamp 

Rakan Strategik (Agrobank, PUNB, 

SME Corp) 

Laluan pembiayaan/khidmat nasihat susulan untuk pemenang & finalis 

yang berminat (dengan persetujuan berasingan) 

Bahagian Kewangan/Bursar OUM Pemprosesan pembayaran hadiah dan geran 

Orang Awam/Media 

Nama, gambar, dan idea perniagaan pemenang/finalis mungkin disiarkan 

secara terbuka melalui siaran langsung Grand Final dan bahan promosi 

rasmi 

 

6. HAK ANDA DI BAWAH AKTA 709 

Selaras Akta Perlindungan Data Peribadi 2010, anda mempunyai hak-hak berikut berhubung data peribadi anda: 

6.1 Hak Akses — Hak untuk meminta akses kepada data peribadi anda yang disimpan oleh Pihak Penganjur. 

6.2 Hak Membetulkan — Hak untuk meminta pembetulan data peribadi anda yang tidak tepat, tidak lengkap, 

mengelirukan, atau tidak terkini. 

6.3 Hak Menarik Balik Persetujuan — Hak untuk menarik balik persetujuan anda terhadap pemprosesan data 

peribadi anda pada bila-bila masa, tertakluk kepada implikasi terhadap kelayakan penyertaan anda dalam 

Program (rujuk Klausa 6.5). 

6.4 Hak Menghalang Pemprosesan — Hak untuk meminta Pihak Penganjur menghentikan atau tidak memulakan 

pemprosesan data peribadi anda untuk tujuan pemasaran secara langsung. 

6.5 Sekiranya anda menarik balik persetujuan SEBELUM Program tamat, ini mungkin menjejaskan kelayakan 

anda untuk meneruskan penyertaan, memandangkan pemprosesan data adalah keperluan asas bagi 

pelaksanaan Program. 

6.6 Untuk melaksanakan mana-mana hak di atas, sila hubungi kami menggunakan butiran di Bahagian 9. 

7. TEMPOH PENYIMPANAN DATA 

7.1 Data pendaftaran dan kewangan disimpan sekurang-kurangnya enam (6) bulan selepas Program tamat bagi 

tujuan audit dan rekod sokongan, selaras dasar rekod kewangan OUM. 

7.2 Data audio-visual (gambar/video) rasmi Program boleh disimpan untuk tempoh lebih panjang bagi tujuan 

arkib institusi dan promosi edisi akan datang, melainkan permintaan penarikan balik khusus diterima dan 

dipersetujui. 

7.3 Borang pemarkahan asal (bertulis tangan) disimpan sekurang-kurangnya enam (6) bulan selepas Program 

tamat sebagai rekod sokongan sekiranya berlaku pertikaian. 

 

8. KESELAMATAN DATA 

8.1 Pihak Penganjur mengambil langkah-langkah munasabah dari segi teknikal dan organisasi untuk melindungi 

data peribadi anda daripada kehilangan, penyalahgunaan, akses tanpa kebenaran, pendedahan, pengubahan, 

atau pemusnahan. 

8.2 Akses kepada data peribadi peserta adalah terhad kepada Ahli Jawatankuasa Pelaksana dan pihak yang 

mempunyai keperluan sah (seperti Panel Juri, untuk tujuan penilaian) sahaja. 

 

9. HUBUNGI KAMI 

Sebarang pertanyaan, permintaan akses, pembetulan, atau penarikan balik persetujuan data peribadi boleh 

disalurkan kepada: 

Perkara Butiran 

Nama Dr. Norliyana Zakaria, Pengerusi Jawatankuasa Pelaksana 

E-mel fbmbizpitch@oum.edu.my 

Telefon 017-725 2864 

Alamat 

Fakulti Perniagaan dan Pengurusan, Open University Malaysia, Menara OUM, Blok 

C, Kompleks Kelana Centre Point, Jalan SS7/19, Kelana Jaya, 47301 Petaling Jaya, 

Selangor 

 

10. PINDAAN NOTIS 

10.1 Pihak Penganjur berhak meminda Notis ini dari semasa ke semasa. Sebarang pindaan akan dimaklumkan 

melalui laman web rasmi Program atau e-mel kepada peserta berdaftar. 

10.2 Notis versi terkini akan sentiasa tersedia di laman web rasmi Program dan/atau boleh diminta melalui e-mel 

fbmbizpitch@oum.edu.my. 


